
На 4 август, четврток, вршителот на должност амбасадор на САД, Брајан Агелер, и директорот на 

мисијата на УСАИД, Роберт Вурц, присуствуваа на настанот за иновативно вмрежување, што се оддржа 

во Битола, во Фондацијата Бизнис стартап центер (БСЦ). БСЦ е дел од проектот на УСАИД Бизнис без 

граници, што има за цел да го забрза економскиот раст во југозападна Македонија. Проектот се очекува 

да им помогне на 100 микро и мали претпријатија да започнат бизниси и да ги регистрираат, како и да 

вработат 250 лица во пелагонискиот регион и во Охрид.  

Канцелариите на Бизнис Инкубаторот, што го организираше овој настан, беа преполни со претприемачи 

кои ги презентираа бизнисите што ги започнале со помош на проектот Бизнис без граници. Додека ВД 

амбасадорот и директорот на УСАИД се трудеа да се пробијат низ преполните ходници, енергичните 

мажи и жени ја презентираа својата работа, а шарените излози и штандови, постерите и производите 

создаваа силна и динамична атмосфера на вмреженост. Почнувајќи од компанијата за дизајн на Томе 

Талевски, па се до фармата на Марјан Спиркоски за шитаке печурки, новите бизниси и другите 

сопственици ја демонстрираа способноста на македонските претприемачи да го претворат во реалност 

својот сон, со помош и охрабрување од Мисијата на САД.  

ВД амбасадорот на САД, Агелер и г-динот Вурц беа презадоволни од овој настан. Како што кажа и г-дин. 

Агелер во својата изјава за медиумите, “Јас цврсто верувам дека и новите и постојните претприемачи од 

овој регион ќе имаат полза од нашите заеднички напори и ќе помогнат да се поттикне економскиот 

раст.”   

 


